
Бо ќарори мушовараи  
Вазорати маорифи 
Љумњурии Тољикистон 
аз 25.11.2011, №21/15 

тасдиќ шудааст  
 

НИЗОМНОМА  

оид ба кори (лоињаи) курсї (аз рўи барномаи бакалавриат) 

 

1. Ќоидањои асосї 

 

1) Кори (ё лоињаи) курсї љузъи људонопазири наќшаи таълимии 
мутахассисони кулли равияњо ва ихтисосњо мебошад. Он барои њама 
ихтисосњои бакалавриат дар курсњои 2, 3 ва 4 иљро карда мешавад.  

Кори курсї аз рўи барномаи бакалаврњо фаъолияти фардии 

донишљў буда, дар зери роњбарии илмии омўзгорони кафедрањои 

тахассусии факултет, аз љумлаи профессорон, дотсентњо, саромўзгорон, 

ассистентњо ва кормандони илмии кафедрањо иљро мегардад.  

Бо маќсади таъмин намудани сифати зарурї ва гуногуншаклии 

иљрои корњои курсї як омўзгор наметавонад ба кори курсии беш аз 15 

нафар донишљў роњбарї кунад. Бо њамин маќсад ба омўзгор рухсат дода 

мешавад, ки интихоби озмунии донишљўёнро гузаронад. Шартњои озмун 

бояд дар њамбастагї бо мавзўъњои корњои курсї дар тахтаи девории 

кафедра овехта шуда, дастраси донишљўён гарданд. Њар донишљў дар 

давоми тањсил на беш аз чор кори курсї ба иљро мерасонад. 

Њимояи кори курсї шарти зарурии ба кредитњои барои он 

муќарраргашта соњиб гаштани донишљў мебошад.  

 

2. Талабот ба кори (лоињаи) курсї 

 

2) Кори курсї бояд тадќиќоти илмии мустаќили муаллиф дар мавзўи 
доѓи рўз бошад ва бо риояи талаботи техникї ва бидуни вайрон кардани 
меъёрњои академии навишти корњои хаттї тањия гардад.  

3) Кори курсї марњалаи ќаблии тањияи кори дипломї мебошад. Он 
бояд љузъњои мустаќилонаи эљодиёти илмиро доро буда, барои баланд 
бардоштани омодагии назариявию касбї ва амиќ азхуд намудани маводи 
омўхташуда кўмак расонад.  



4) Дар баробари тањияи кори курсї масъалањои зерин њал мегарданд: 
банизомдарорї ва васеъгардонии дониши назариявї аз фанњои 
тахассусї; истифодаи дониши азбаркарда барои њалли масъалањои 
мушаххас; инкишоф ва тањкими малакањои фаъолияти мустаќилона, 
азхуд намудани тартиби кор бо масъалае, ки дар кори курсї бояд њал 
гардад; назорати рафти кори мустаќилонаи донишљў. 

5) Кори курсї бояд мувофиќати омодагардии донишљўро ба 
салоњият ва малакањои дар стандартњои таълимии ихтисосњо ва равияњои 
мувофиќ пешбинигашта нишон дињад ва бар замми ин, иќтидори эљодию 
илмии донишљўро бозкушояд. 

6) Њаљми тахминии кори курсї (бе назардошти замимањо) барои 
ихтисосњои техникї бо њуруфчинии компютерии якфосила ё 
якунимфосилаи андозаи њарфњояш 14 бояд дар доираи 30-50 сањифаи 
шакли А4 бошад. 

7) Кори курсї бояд ќисматњои зеринро дарбар гирад: 

 вараќаи унвон; 

 вараќаи супориш барои кори курсї; 

 наќша (мазмун, мундариља); 

 сарсухан (муќаддима). Дар он муњим будани мавзўъ асоснок 
мешавад, маќсад ва вазифањои тадќиќот баён мегарданд, њолати 
њалли масъала њайд карда мешавад ва сарчашмањои асосии 
адабиётию меъёрї нишон дода мешаванд;  

 матни асосї. Он бояд на кам аз 2 бобро дарбар гирад. Њар бобро 2 ё 
бештар бандњо ташкил медињанд. Дар бандњо мазмуни мавзўъ бо 
назардошти тартиби пайдарпайии масъалањои гузошташуда баён 
мегардад; 

 хулоса. Дар он кори иљрошуда љамъбаст мегардад; 

 рўйхати сарчашмањои истифодашуда; 

 замимањо (агар бошанд). 
Ќисмати графикии кори курсї дар вараќаи њисобию тавзењї (дар 

дохили матни асосї ё њамчун замима) ва ё берун аз он (дар вараќањои 

намуд ва андозањояшон аз тарафи роњбари илмї муќарраршуда) иљро 

карда мешавад.  

3. Тартиби интихоби мавзўъ ва ивази он 

 

8) Кафедраи тахассусї рўзи якуми семестри таълимї дар тахтаи 
деворї номгўи мавзўъњои корњои курсиро бо овардани ному насаби 
роњбарони илмї меовезад. Мавзўи кори курсї бояд ањамияти 
назариявию амалї дошта, самтњо ва љанбањои нави илмиро, ки њанўз 
нокифоя омўхта шудаанд, дарбар гирад, ё масъалаи бањсталаби илмї 
бошад.  



Донишљў масъул аст, ки дар давоми 14 рўзи аввали семестр мавзўи 

кори курсиро интихоб намуда, онро бо роњбари илмї мувофиќа 

гардонад. Пас аз ин донишљў ба номи декани факултет аризаи намунааш 

аз тарафи раёсати муассисаи таълимї муќарраршударо пешнињод 

менамояд, то мавзўи интихобкардаи ў тасдиќ шавад. Деканат аризаро аз 

ќайд гузаронида, бо манбаи маълумот муќоиса мекунад ва дар 

њамоњангї бо кафедрањои мувофиќ пешнињоди ягонаро «Оид ба тасдиќи 

мавзўъњои корњои курсї» барои кулли ихтисосњои факултет тартиб 

медињад.  

9) Агар донишљў мавзўъ ва роњбари илмияшро бо ягон сабаб сари 
ваќт интихоб карда натавонад, ў бояд дар аризаи худ ба деканат сабаби 
таъхирро асоснок намояд.  

10) Донишљўе, ки мавзўи кори курсияшро то мўњлатњои 
муќарраргашта бе сабабњои асоснок интихоб накардааст, ё он тасдиќ 
нашудааст, огоњии расмї мегирад. Агар чунин њодиса минбаъд низ 
такрор шавад, ба донишљў рухсати супоридани сессия дода намешавад.  

11) Ивази роњбари кори курсї танњо дар њолатњои фавќуллода ва 
њатман бо розигии деканати факултет иљозат дода мешавад. Бо ин 
маќсад донишљў бояд бо ариза ба деканат мурољиат намояд. 

12) Даровардани ислоњ ба мавзўи кори курсї дар давоми на дертар 
аз њафтаи шашуми семестри таълимї имконпазир аст ва дар ин њолат низ 
донишљу бояд боа риза ба деканат мурољиат намояд. 

 

4. Тартиби иљро, супоридан  

ва њимояи кори (лоињаи) курсї 

 

13) Донишљў пас аз тасдиќ гаштани мавзўъ ва роњбари илмии кори 
курсї наќшаи корро тартиб медињад ва онро ба тартиби фардї бо 
роњбари илмии худ мувофиќа менамояд. Роњбари илмї ўњдадор аст, ки 
донишљўро бо вараќаи наќшаи тањияи кори курсї таъмин намояд. 
Мутобиќи наќшаи мазкур донишљў ва роњбари илмї бояд њафтае на кам 
аз як маротиба вохўрињо гузаронанд. Масъулияти риояи ин наќша ба 
дўши донишљў мебошад. Мувофиќи ќарордоди дутарафа алоќаи 
электронии байни роњбари илмию донишљў ё истифодаи васоити дигари 
алоќа низ иљозат дода мешавад. Агар алоќаи байни донишљў ва роњбари 
кори курсї дар муддати дароз (се њафта ва бештар) имконнопазир 
бошад, донишљў бояд ба роњбарияти кафедра мурољиат намояд. Мудири 
кафедра вазифадор аст, ки алоќаи донишљў ва роњбари илмии ўро 
барќарор намояд ё зарурати ивази роњбари кори курсиро бо пешнињоди 
номзадњои дигар тавсия намояд.  



14) Дар давоми семестри тањсил мувофиќи љадвали раванди таълим 
кафедраи мутасаддї се маротиба назорати марњалавии иљрои корњои 
курсиро мегузаронад (дар њафтањои њафтум, чордањум ва њабдањум). Аз 
рўи натиљањои њар як назорати марњалавї мудири кафедра ба номи 
декани факултет оид ба рафти иљрои корњои курсї маълумоти хаттї 
пешнињод менамояд.  

15) Кори курсї бояд дар мувофиќа бо љадвали тасдиќшудаи љараёни 
таълим ба иљро расад. Донишљў кори курсии тайёршударо ба роњбари 
илмии худ месупорад. Роњбари кори курсї онро тафтиш мекунад (дар 
мўњлати на беш аз як њафта баъди супоридани кор) ва дар сурати мављуд 
будани зарурат дар њошияи он мулоњизањои тавсиявию танќидии худро 
ќайд намуда, кори курсиро барои ислоњу мукаммал намудан 
бармегардонад. Њодисаи баргардонидани кори курсї метавонад 
чандинкарата бошад. Роњбари кори курсї вазифадор аст, ки риояи 
меъёрњои академии навишти корњои хаттию графикиро ба инобат гирад.  

16) Асосњо барои баргардонидани кори курсї бо маќсади 
мукаммалгардонї чунинанд: 

 номувофиќї бо мавзўи ќаблан тасдиќшуда; 

 ба даст наомадани маќсади кор, њал нашудани масъалаи 
гузошташуда;  

 ба талабот номувофиќ будани њаљми кор; 

 номувофиќии мазмуни кор бо мавзўъ ва наќшаи он; 

 риоя накардани ќоидањои иќтибосоварї (ба таври механикї 
нусхабардорї намудани маводи адабиёт, наовардани истинодњо, 
асардуздї дар њаљми умумии беш аз 30 %-и кори курсї); 
17) Дар сурати пурра ва дуруст ба иљро расидани кори курсї 

роњбари кори курсї ўњдадор аст, ки оид ба он хулосаномаи хаттии худро 
дар њафтаи њабдањуми семестр ба деканат супорад. Хулосанома) дар 
Маркази баќайдгирии донишгоњ сабт гашта, дар парвандаи шахсии 
донишљў мањфуз дошта мешавад. Донишљўе, ки хулосаномаи роњбари 
илмиро соњиб мешавад, кори курсии худро аз назорати меъёрї 
мегузаронад. Нозири меъёр дар кори курсї риоя гаштани ќоидањои 
навишти корњои хаттиро тафтиш намуда, дар њолати мусбат пазируфтан 
онро барои њимоя пешнињод менамояд. 

18) Дар хулосанома бояд нишон дода шаванд: 

 муњим будани мавзўи тадќиќот ва худи тадќиќот, сатњи њалли ин 
масъала дар адабиёти махсус ва истењсолоти муосир; 

 ањамияти илмї ва амалии кор; 

 навоварињои илмї ё љузъњои он; 

 тозагии фикру аќидањо ва сатњи мустаќилона иљро шудани кор (аз 
љумла, риояи меъёрњои академии навишти корњои хаттї); 

 њаќќонї будани хулосањои бароварда, мувофиќати хулосањо ба 
воќеият; 

 мувофиќ будани донишљў ба малакаю салоњиятњое, ки донишљўёни 
равия ва курси мазкур бояд онњоро соњиб бошанд; 



 мувофиќати кор ба талабот нисбат ба тартибдињию ороиш, ки дар 
дастурњои муќарраршуда оварда шудаанд. 
Хулосанавис дар поёни хулосанома таассуроти умумияшро нисбат 

ба кор ќайд намуда, бањои худро пешнињод менамояд. 

19) Хулоса бо имзо (бо овардани ному насаб ва вазифаи 
хулосанавис) ва таърихи тањияи он тасдиќ карда мешавад.  

20) Њимояи кори курсї пеш аз сессияи имтињонї мувофиќи љадвали 
аз тарафи деканат тасдиќшуда дар комиссияи кафедравї гузаронида 
мешавад. Ба њайати комиссия роњбари илмии кори курсї низ шомил 
мегардад. Њангоми њимоя донишљў љанбањои асосии мавзўи омўхтаашро 
ба таври кўтоњ баён намуда, хулосањояшро асоснок мегардонад ва доир 
ба моњияти ќайдњои танќидии роњбари илмї шарњи худро пешнињод 
менамояд. Дар фароварди маърўза донишљў ба саволњои додашуда 
љавоб медињад. Љавобњо бояд кўтоњ, вале мукаммал бошанд. 

21) Бањо дар дафтарчаи имтињонии донишљў ва вараќаи бањогузорї 
ќайд мегардад. Донишљўе, ки кори курсиро насупорид, онро њимоя 
накард, ё дар натиљаи њимоя сазовори бањои «0» мегардад, аз кредитњои 
барои кори курсї муќарраргашта бенасиб мемонад.  

 

5. Мањакњои бањогузории кори (лоињаи) курсї 

 

22) Бањои кори курсї љанбањои зеринро ба назар мегирад: 

 сатњи њал гаштани мавзўъ; 

 истифодаи адабиёти махсус, маводи меъёрї; 

 муносибати эљодї ба тањияи кори курсї; 

 дурустї ва асоснокии илмии хулосањо; 

 тарзи баён; 

 башаклдарории (навишти) ботартиби кори курсї; 

 натиљањои њимояи кори курсї. 
23) Бањои кори курсї аз рўи мањакњои зерин гузошта мешавад: 
Бањои «9» ё «10» гузошта мешаванд, агар кори курсї ба талаботи 

банди 4-и Низомномаи мазкур пурра мувофиќат намояд. 

Бањо то «6» - «8» паст карда мешавад, агар дар кори курсї ќоидањои 

навишт вайрон шуда бошанд ё дар рафти њимоя камбудињо ба назар 

расанд. 

Бањо метавонад то «1» - «5» паст карда шавад, агар мўњлатњои 

супоридани кор риоя нагарданд, кор рефератї, яъне бетањлил бошад ва 

агар дар он љузъњои риоя нагаштани ќоидањои тањияи корњои хаттї 

(асардуздї) вохўранд.  



Бањои «0» гузошта мешавад, агар дар кори курсї вайроншавии 

љиддии ќоидањои навишти корњои хаттї љой дошта бошад ё мавзўи кори 

курсї бо мазмунаш мувофиќат накунад. 

                                       
 
 
 
 

 


